
Kirish. Har bir xalqda o‘zlikni anglash - u yoki bu etnik guruhga mansubligini
tushunishi, idrok etishi, his gilishdir. Ma’'lumki, o‘zlikni anglash bu etnik o‘zlikni anglash bilan
bog‘liq bo'lib, ya'ni etnik guruh yashovchanligini va uning taraqqiyotini belgilashida alohida
orin tutadi. O‘zining kelib chiqishi, tarixiy taqdiri, madaniy qadriyatlari haqida jamoaviy
tasavvurlarga ega bo‘lgan ko‘plab etnik jamoalar va xalqlar dunyoda ko‘p bo'lib, shulardan biri
lo‘lilar ajdodlarining etnik tarixi qanday kechganligi, ota-bobolari qaysi yurtlarda bo‘lganligi,
ganday xo‘jalik mashg‘uloti bilan shug‘ullanganligini asta-asta unutishyapti.

Bugungi kunda o‘zlikni anglashning kognitiv tarkibiy qismi nisbatan pastligi zamonaviy
jamiyatda yoshlarning o‘zligini anglashi o‘zgarib borayotganligi, aralash nikohlarning paydo
bo‘lishi sababli ijtimoiylashuv, ya’'ni milliy madaniyat va tarixiy xotiradan o‘zlarini unutishga
harakat qilishmoqda. Shuningdek, lo‘li yoshlarining madaniy qadriyatlari tizimida o‘zaro
ijjtimoiy va madaniy muhitga moslashuvchanligini kuzatish mumkin. Moslashuvchanlik
yoshlarning hayotiy maqsadlarini va qarashlarini o‘zgartiradi.

Hozirda butun yer yuzida keng tarqalgan lo‘lilar etnologiyasini o‘rganishda ham
yuqorida ko‘rsatilgan yondashuvlar yaxshi samara bermoqda. Ammo, lo‘lilar mavzusi mahalliy

va jahon tadgigotchilari tomonidan aksariyat hollarda vogea-hodisalarga asoslanib o‘rganilgan.
[jtimoiy, madaniy, siyosiy, diniy va gender tarixining tadqiqotlari nisbatan kamroq bajarilgan.

Adabiyotlar tahlili va metodologiya. Surxon vohasida lo‘lilar boshqa xalglardan farqli
tarzda ajralgan holdagi hayot tarzi va an’anaviy madaniyatini saqlab kelmoqda. An’anaviy
madaniyatining saqlanishi ma’lum ma’noda ularning azaliy kasbi tilanchilikni davom ettirishiga
omil bo‘lib xizmat qilmoqda. Qolaversa, tilanchilikning borligi ularni atrofdagi boshqa aholidan
ajralib turishiga sabab bo‘lmoqda. Bu esa ularning boshqa xalqlarga qo‘shilib ketmasligi,
o‘zlarining o‘zligini anglashga asos bo‘lmoqda.

Mahalliylashgan lo‘lilarning ijtimoiy hayotida asrlar davomida etnik jarayonlar, ularning
turmush tarzini o‘zgarishiga, nisbatan tezroq o‘troq hayotga o‘tishiga olib kelgan. Ular tuman
va shaharlardagi aholidan dehqonchilik, hunarmandchilik, savdo-sotiq kabi yangi kasblarni
o‘zlashtirishib borishgan. Natijada, an’anaviy mashg‘ulot tilanchilikka ehtiyoj qolmagan. Asosiy
daromad manbaini tilanchilikda deb bilish, degan g‘oya o‘z kuchini yo‘qota boshladi. Mehnat
mubhojirligida ishlash barobarida ular yangi-yangi hunar va kasblarni egallay boshlashdi.

Lo‘lilar tumanlarning markazlardan uzoqda joylashgan gishloglarga ko‘chib ketishgan
yoki borib joylashishgan. Shaharlashgan yoki sanoatlashgan markazlardan yiroqda bo‘lgan
qishloglarda, ular tabiiyki an’anaviy mashg‘ulot hisoblangan tilanchilik qila olmagan. Bu
yerlarda eng qulay mashg‘ulot dehqonchilik va chorvachilik bo‘lganligi bois ular tilanchilikdan
voz kechib, dehqonchilik va chorvachilik bilan shug‘ullanishgan. Shu tarzda o‘zlikni anglashda
o‘ziga xos o‘zgarishlar sodir bo‘lgan.

Lo‘lilarga xos mentalitet uzoq tarixiy jarayonda shakllanib, xojalik faoliyati va tabiiy
sharoitidan kelib chiggan holda hayot tarzini ozida mujassamlashtirgan. 1956-yil 5-oktyabrda
SSSR Oliy soveti Rayosatining “Lo‘lilarni turg‘unlashtirish va ularni ijtimoiy mehnatga jalb
qilish” haqida Farmonning [6] gabul qilinishi, ularning o‘troq hayot tarziga o‘tishini
tezlashtirgan omillardan biri hisoblanadi. Ammo, lo‘lilar bir joyda turib qolmaslik, doimiy
harakatda bo‘lish, atrofdagi mahalla va gishloglarni aylanib kelish ular uchun tark etib bo‘lmas
odat bo‘lib qolgan.

Muhokama va natijalar. Xalglarning mentaliteti madaniy munosabatlar jarayonida
o‘sha etnosning ong va ruhiyat tizimiga joylashadi. Har bir shaxsga bolaligidanoq ona tili, xalq
og'zaki ijodi, maishiy sharoitlarni o‘zlashtirish orqali o‘z xalqining mentaliteti singib boradi.
Bolalik davridan mentalitet shakllanib borib, shaxs o‘zida milliy madaniyatini va u yashab
turgan madaniy mubhit bilan bog'‘lik yuzaga kelgan yangi ko‘rinishlarni ham qamrab oladi.

To‘g'risi shundan iboratki, har ganday inson ham hayoti mobaynida o‘zi uchun yangi bir
madaniy muhit doirasiga tushib qolgan paytlarda, mentaliteti ham o‘zgarib borishi mumkin
ekan. Masalan, lo‘lilar ilgarigi zamonlarda darbadar hayot kechirishganligi ma’lum. Ma’lumki,
lo‘lilar keyinchalik turg‘unlashib, biron-bir hududda muqim yashay boshlagach, atrofdagi
mabhalliy aholi bilan o‘zaro ishonch juda muhim ekanligini tushunishgan. Lo‘lilarning turmush
tarzi, shug‘ullanayotgan mashg'uloti, yurish-turishi, muomalasi va boshqa shu kabi omillar
atrofdagilarda shunday tasavvurlarning hosil bo‘lishiga olib kelgan bo‘lishi mumkin.

Lo‘lilar kiyinishidagi ayrim elementlar asrlar davomida ham o‘zgarmaganligiga guvoh
bo‘lamiz. Lo‘lilar hech qachon kalta, tor, yengi kalta kiyim kiyishmaydi. Erga teggan ayollar bosh
yalang yurishi mumkin emas, ko‘ylakning uzunligi to‘pig‘igacha bo‘lishi lozim. Yosh qizlar
turmushga chiqquncha o‘zlariga, yuzlariga oro berishlari mumkin. Erga teggan qiz uchun bu

tagiqlanadi. Kiyinishdagi bu tartib va qoidaga amal qilinmasa urug‘doshlari tanqidiga
uchrashadi [11].

Bugungi kunda lo‘lilar o‘zligini anglashida identiklikning ganday turlariga ko‘ra
anglashini ham aniqlab olish muhim hisoblanadi. Masalan, lo‘lilarni diniy identiklikka ko‘ra
farqlab bo‘lmaydi. Butun dunyoga keng tarqalgan lo‘lilar hamisha yashagan o‘lka aholisi
sigingan hamda o‘zlari uchun foyda keltirishi mumkin bo‘lgan dinlarga e’tiqod
qilishgan.O‘zbekiston lo‘lilari islom diniga sig‘inishadi, shu bilan birga o‘zlarigagina xos e’tiqod
elementlari saglanib qolganlar.

Etnik o‘zlikni anglashning muhim belgilaridan biri til bo‘lib, lo‘lilarning tili va lahjasi bir-
biridan ajralib turadi. Masalan, O‘zbekistonning turli mintaqalarida lo‘lilar, asosan, birinchi til
sifatida tojik, undan keyin esa o‘zbek tilida muloqot qilishadi. Surxondaryo viloyatining
shimoliy hududlarida yashovchi lo‘lilar tili Tojikistonning Sug‘d viloyati tojiklari lahjasiga
o‘xshab ketadi. Surxondaryo lo‘lilarida tojik va o‘zbek tilidan tashqari o‘zlarining mug‘at tili
elementlari saqlanib qolgan. Mug‘at tili lo‘lilarga xos bo‘lgan ayrim so‘zlar va tojik tilining o‘ziga
xo0s shevasi aralashuvidan tashkil topgan bo‘lib, bu tilni o‘zbek va tojiklar tushunmaydi [2].

UNESCO Interactive Atlas of the World’s Languages in Danger ro‘yxatiga ko‘ra, O‘rta
Osiyo lo‘lilarining tili yo‘qolib borayotgan tillar guruhiga kiritilgan. «Aniq xavf ostida» toifasiga
kiritilgan bu tilda faqat qariyalar so‘zlashadi.

Orta Osiyo lo‘lilarining so‘zlashuv tili haqida ayrim adabiyotlarda ma’lumotlar
keltirilgan bo‘lib, mualliflar tomonidan ularning lafzi mug‘at, abdol tili yoki zaboni panoyi kabi
lahjalari qayd qilingan. Jumladan, [.Oranskiyning asarida bu borada atroflicha ma’lumotlar
qayd qilingan [10]. Lafzi mug‘at lo‘lilarga xos va o‘zbek yoki tojiklar uchun tushunarsiz til
hisoblanadi. Abdol deganda «gadoy», «darvesh» kishi tushuniladi. Shuningdek, artistlar,
sozandalar, qalandarlar, maddohlarning shevasi «abdal (abdol) tili» deyilgan [8]. Bu yerda
lo‘lilarning azaliy kasbiga ham nisbat berilgan. Zaboni panoyi esa forschada «yashirin til» degan
tushunchani bildiradi. Lo‘lilarda bunday yashirin tillarning (argo) mavjud bo‘lishi yoki
bo‘lmasligi ijtimoiy shart-sharoitlar, turmush tarzi, mashg‘ulot turi bilan izohlash mumkin.
Masalan, turli hududlarda darbadar kezib ko‘chma savdo, hunarmandchilik, sayyor tomoshalar
ko‘rsatuvchilik bilan shug‘ullanuvchi guruh vakillari kasbiy faoliyatlarini himoya qiluvchi
vosita sifatida yashirin tildan foydalanishgan. O‘troq hayot tarzini olib borib, asosan
dehqonchilik bilan shug‘ullanuvchi lo‘lilar uchun esa, yashirincha so‘zlashishga ehtiyoj
bo‘lmagan. Demak, u yoki bu mashg‘ulot turiga, ijtimoiy darajasiga qarab, qolaversa, yashash
hududiga garab lo‘lilarning tillarida farqlanishlar paydo bo‘lgan.

Bugungi kunda lo‘lilarining tilida mug‘atcha so‘zlar nisbatan kam saqlanib qolingan
bo‘lsada, ichki muloqotda yoshi kattalar orasida ham yosh avlod vakillari orasida ham
go‘llaniladi.

[Imiy adabiyotlarda qayd etilishicha, lo‘lilarni hududiy identiklik jihatidan ham o‘rganish
muammoli hisoblanadi. Masalan, Buxoro, Toshkent, Farg‘ona vodiysi, Samarqgand,
Qashqadaryo, Surxondaryo lo‘lilarning bir-biridan farqgli jihatlari bor. Umumiy etnik
xususiyatlar saqlangan bo‘lsada, har bir hudud lo‘lilari tili, tashqi ko‘rinishi, kiyinish
madaniyati, urf-odatlari jihatidan farglanishi mumkin.

Turli gishloglarda lo‘lililarning har xil etnik guruhlari aralash yashashadi. Biroq, ular
o‘zaro hududiy jihatdan bir jamoa sifatida o‘zlikni anglaydilar. Masalan, Sherobod lo‘lilari,
Denov lo‘lilari, Oqtepa lo‘lilari va hokazo.

Surxondaryo lo‘lilari ham tojik tilida, ham o‘zbek tilida so‘zlashadi. Toshkentda lo‘li
ayollari ro‘mol o‘ramasliklari mumkin, ammo Surxondaryoda yashaydigan lo‘lilar ro‘molsiz
yurmaydi. Bu o‘sha hududda uzoq davrlar yashab turib, atrofdagi aholi bilan birgalikda o‘sha
joyga xos xususiyatlar kasb etganligi bilan bog'liqdir.

Yaqin 10-20 yilgacha lo‘li yigitlarining boshqa millatga uylanishga ruxsat berilmagan.
Bunga ogsoqollar juda qattiq qarshilik qilishgan. Xalq orasida «Lo‘liga uylanganning 7 pushti
kuyadi», «Lo‘liga uylanganning oxirati kuyadi» degan gap bor. Bu gapni ularning o‘zlari
chigarishgan, sababi, lo‘li ayollari qadimdan tilamchilik, mayda-chuyda sotish, folchilik
uchun ko‘chaga chigishadi.Boshqa yomon ko‘z bilan qaramasin degan ma’noda bu gapni
chiqarishgan [4].

0‘z-o‘zini nomlash - endoetnonim ham etnik guruh tomonidan o‘z identikligining bir
belgisi sifatida qabul qilingan [9]. Ma'lumki, Surxon vohasi lo‘lilari o‘zlarini mug‘at deb
nomlaydilar. «Mug‘at» so‘zi mug’ — oyga, olovga sig‘inuvchi tushunchasini bildirib, lo‘lilarning
qadimiy e’tiqodi etnik guruhning shu nom bilan atalishiga asos bo‘lgan. Biroq, bugungi kunda
guruh vakillari bu so‘zning lug‘aviy ma’nosini bilmaydilar. Ushbu nomni bobolardan o‘tib
kelgan etnonim sifatida e’tirof etishadi. Demak, Surxondaryo viloyati lo‘lilari misolida aytilsa,
etnonim ozlikni anglashda muhim sanalmaydi.

Lo‘lilarning xo‘jalik va madaniy aloqalarida o‘zbeklar, tojiklar va boshqga xalglar bilan
yaginlashuvi natijasida, ularning aksariyati o‘zga etnomadaniy mubhitga singib ketishdi.
Natijada, ular o‘zlarining millatlarini atashsa-da ham farqlanishlar turli xil tus oldi.
Surxondaryo viloyatining turli joylarida yashaydigan lo‘lilarni o‘zligini anglashida farqli
jihatlari ham bo'lib, sotsiologik so‘rovnoma natijalariga asoslanadigan bo‘lsak, Denov tumanida
joylashgan qishloglarda yashaydigan lo‘lilar hujjatlarida o‘zlarini lo‘li, ba’zan o‘zbek millati
vakili sifatida qayd etishgan. Shahardagi lo‘lilarning aksariyati esa o‘zlikni anglashda ikki xil
qarash bo‘lib, ular o“zlarini «lo‘li» deb bilsalar-da, ammo qo‘shni bo‘lgan boshqa xalglardan
o‘zlarini farqlamaydilar, ajratmaydilar. Shaxsiy hujjatlarida esa o‘zbek yoki tojik sifatida qayd
qilinadi.

Shubhasiz, bunday holat ma’lum ma’noda aralash nikohlarning ham ta’sirida bolib, eri
lo‘li, xotini ozbek oilalarida tug‘ilgan bolalarning millati ota-onalari tomonidan o‘zbek, deb
qayd qilingan [2].

Yana bir holat ko‘p hollarda lo‘li oilasida voyaga yetgan bola pasport olish jarayonida
shaxsiy identikligini lo‘li, deb his qgilsa-da, pasportiga o‘zbek tarzda yozdiradi. Buning sababi,
ayrim axborotchilar pasportda lo‘li deb qayd qilinsa, ularni ishga joylashishlari, haydovchilik
guvohnomalarini olishi va boshqa shunga o‘xshash kundalik hayotda ayrim qiyinchiliklariga
duch kelishi mumkinligi bilan bog‘liq, deb izohlashadi. Shuning uchun ular o‘zlarini ozbek, tojik
deb qayd etishga harakat qiladilar [4].

Lo‘lilarning milliy identikligini anglashida tarixiy vatan bilan bog‘liq garashlarga ham
alohida e’tibor qaratish lozim. Ma’'lumki, lo‘lilarning tarixiy vatani Hindiston hisoblanadi. Shu
bois XX asrning oxiri XXI asr boshlariga qadar lo‘lilar o‘zlikni anglashda hindlar bilan bog‘lash,
ularga bevosita alogador xalq sifatida talqin qilish ko‘proq mavjud bo‘lgan. Tadqiqotlar
jarayonida bu holatning misoli sifatida lo‘li ayollarining yuzlariga, peshonalariga xol qo‘yish
an’anasida kuzatish mumkin. Shuningdek, ularning kiyinishda turli ranglarga bo‘lgan intilish,
oyoq yalang yurish ham hindlarga taqlid qilish belgisi, deb ta’kidlashadi. Lekin, hozirda bunday
garashlar keng targalmagan va lo‘lilarning aksariyati o‘tmish ajdodlaridan farqli ravishda

o‘zlarini o‘zbek xalgining bir bo‘lagi sifatida e’tirof etishadi. O‘zlikni anglashda bunday
o‘zgarishning asosiy sababi, fugarolik identikligi bilan bog‘liq bo‘lishi mumkin.

Zamonaviy lo‘li yoshlari o‘zlarini hindlarning avlodlari deb bilmaydilar. Ota yurtlari deb,
O‘zbekistonni tan olishadi.

Lo‘lilarning hududiy manzillari nuqtai nazaridan olib qaralganda, Surxondaryo
viloyatining turli hududlarida yashaydigan lo‘lilarning o‘zlikni anglashi farqli ekanligini ko‘rish
mumkin. Termiz, shahri atrofidagi lo‘lilar ko‘p asrlik o‘troq turmush tarzida hayot kechirishi
natijasida savdo-sotiq, hunarmandchilik kabi kasblarni egallab tilanchilikdan gisman voz
kechishgan va natijada atrofdagi aholi bilan madaniy aloqalarni bog‘laganligi bois o‘zlarini
o‘zbek, tojik sifatida e’tirof etishadi [2].

Shuningdek, Denov tumanida ham shunga oxshash holat kuzatiladi. Qishloq hududida
tilanchilik qilish yoki ikkilamchi mahsulotlarni yig‘ish bilan shug‘ullanish imkoniyati yo‘q.
Qishloglar dehqonlar va chorvadorlardan iborat bo'lib, ko‘proq natura xo‘jaligi (ayirboshlash)
munosabati ustun turgan. Natijada, qishloq xo‘jaligi sohasini o‘zlashtirgan lo‘lilarning
ijtimoiylashish jarayoni faol kechib, o‘zbeklar bilan qorishuv sodir bo‘lgan. Bu holat o‘zlikni
anglashdagi o‘zgarishlarning asosiy omili bo‘lib xizmat qildi [1].

Ismoiltepa, Zang qishlog'i lo‘lilari esa yuqoridagi ikki hudud lo‘lilaridan farq qiladi.
O‘zlikni anglashda lo‘lilarga mansublik yaxshi saqlanib qolgan. Atrofdagi aholiga aralashib
ketmagan. Chunki, ularning ijtimoiylashish jarayonlari boshlanganligiga ko‘p vaqt bo‘lgani yo'q.
Ikkinchidan, ularning hududi shahar atrofi bo‘lganligi uchun tilanchilik qilishga va ikkilamchi
mahsulotlar yig‘ishga qulay bo‘lib, an’anaviy turmush tarzini tark etganlari yo‘q [3].

Mamlakatimizda mustaqillikning dastlabki yillarida ijtimoiy tabaqalanish sababli kam
ta’'minlangan hamda puldor «yangi lo‘lilar» qatlami vujudga kela boshladi. Kam ta’'minlangan
nochor oilalar bolalarining ko‘pchilik gismi maktablarga ahyon-ahyonda gatnasa, yana boshqa
bir gismi umuman qatnamay qo‘ydilar. Ana shu ahyon-ahyonda qatnaydigan yoki
gatnamaydigan maktab yoshidagi lo‘lilarning ko‘pchiligi shaharlarda isiriq tutatib,
mahallalarda uyma-uy yurib tilanchilik gilishmoqda [3]. Bu singari salbiy ko‘rinishlarni
Surxondaryo viloyatining turli hududlaridagi lo‘li bolalar o‘qiydigan maktablarning barchasida
kuzatish mumkin.

[jtimoiy tabaqgalanish sababli vujudga kelgan «yangi lo‘lilarning» ko‘pchiligi bolalarini
oliy ma’lumot olishi uchun harakat gilmoqdalar. Lo‘lilarning mahalliy aholi orasida tarqoq
holda yashagan qismi qo‘shni xalglarning tili, urf-odati, moddiy va ma’naviy madaniyatini
egallab, asta-sekin qo‘shilib ketmoqdalar [4].

Mabhalliy aholi bilan yonma-yon yashashi natijasida lo‘lilar orasida savodxon kishilar
paydo bo‘la boshlagan. Ulardan o‘rta ma’lumotli, o‘rta-maxsus va hatto oliy ma’lumotli insonlar
yetishib chiqqan. Ayrim o‘rta-maxsus va oliy ma’lumotli lo‘lilar 0‘z qavmidan ajralib, o‘zga etnik
mubhitga aralashib ketishga harakat qilmoqdalar [2].

Surxon vohasida yashagan lo‘lilar orasida savodxonlik darajasi yetarli darajada emasligi
ularning mahalliy xalglardan alohidalanib, tigiz sharoitda yashashiga hamda ularni
jamiyatning iqtisodiy va madaniy jihatdan qoloq qismi bo‘lib qolishiga sabab bo‘lmoqda.

Xulosa. Xulosa qilib aytganda, Surxondaryo lo‘lilarining o‘zligini anglashi masalasi turli
ko‘rinishlarda namoyon bo‘ladi. Bu turfa xillik birinchidan tarixiy davr bilan bogliq bo‘lsa,
ikkinchidan joylashgan hududi bilan bog‘liq bo‘lgan. Tarixiy davr nuqtai nazaridan lo‘lilarning
o‘troqglashishi, ijtimoiylashishi, tevarak atrofdagi aholi bilan etnomadaniy yaqinlashishi

ularning o‘zligini anglashini ham evrilishlarga uchrashiga sabab bo‘ldi. Buning dalili sifatida
keksalar va yoshlarning tarixiy xotira, mentalitet, an’analarga sodiqlik tamoyillari o‘rtasidagi
tafovutlarni misol qilib keltirish mumkin. Keksa avlod ota-bobolari to‘grisidagi hayotiy
voqgealar, afsonalarni eslashadi, biroq yoshlar bu kabi xotiralarni saqlab qolishni muhim deb
bilmaydi. Keksa avlod ichki nikohlar masalasida qat’iy tursa, yosh avlod aralash nikohlarni
inkor gilmaydi. Keksa avlod an’anaviy turmush tarzi qoniqtirsa, yosh avlodni rivojlanish,
gandaydir natijalarga intilish kam bo‘lsada ko‘zga tashlanadi. Umuman, avlodlar o‘rtasida milliy
qadriyatlar o‘lchovi farq qiladi.

